
Uzinduzi wa Uboreshaji wa

Daftari tarehe 20 Julai,2024
Viwanja vya Kawawa-Kigoma

@ Wapiga Kura kwenye Daftari kufikia 34,746,638
@ BVR Kits 6,000 kuboresha Daftari la kudumu
@ Vyama vya Siasa vyapewa ruhusa kuweka mawakala

TUJITOKEZE KUJIANDIKISHA KWENYE DAFTARI
LA KUDUMU LA WAPIGA KURA

S

Siku ya Jumamosi ya tarehe 20 Julai, 2024, Waziri Mkuu wa Jamhuri ya Muungano wa Tanzania, Mhe. Kassim
Majaliwa Majaliwa (MB) anatarajiwa kuzindua uboreshaji wa Daftari la Kudumu la Wapiga Kura, kwenye hafla
ambayo itafanyika katika mkoa wa Kigoma.

Siku hiyo ya uzinduzi ndiyo siku ambayo pia uboreshaji utaanza katika mkoa wa Kigoma na baadaye kuende-
lea katika mikoa ya Tabora na Katavi. Kwa lengo la kutekeleza jukumu hilo kwa ufanisi na kama ilivyobainisha
ratiba, uboreshaji wa Daftari utafanyika kwenye mizunguko 13 ambapo kwa awamu ya kwanza unatarajiwa
kukamilika mwezi Machi, 2025.

Uzinduzi wa uboreshaji wa Daftari la Kudumu la Wapiga Kura ni mwanzo wa hatua muhimu katika mchakato
wa kuelekea Uchaguzi Mkuu wa mwaka 2025.

Aidha, uboreshaji huu wa Daftari una lengo la kuhakikisha kuwa kila raia wa Tanzania ambaye ametimiza
umri wa miaka 18 au zaidi, au atakayetimiza umri huo wakati au kabla ya tarehe ya Uchaguzi Mkuu wa mwaka
2025 na mwenye umri wa zaidi ya miaka 18 ambaye hajawahi kuandikishwa kwenye Daftari la Kudumu la
Wapiga Kura anapata fursa ya kuandikishwa kwenye zoezi hilo.

Tunapoelekea kwenye uzinduzi huu, ni muhimu kutambua kuwa hili ni jukumu la kila raia wa Tanzania
mwenye sifa ya kujiandikisha, na ni wajibu wetu sote kuhakikisha kuwa zoezi hili linafanikiwa.

Kwa wale ambao tayari wamejiandikisha lakini wamehama kutoka eneo moja la kiuchaguzi kwenda jingine,
ni muhimu wakaboresha taarifa zao ili waweze kupiga kura katika maeneo wanayoishi sasa. Vilevile, wale
waliopoteza au kadi zao kuharibika wanapaswa kujitokeza ili waweze kuboresha taarifa zao na kupewa kadi

mpya.

Tukumbuke kuwa uboreshaji huu, una lenga kutoa fursa kwa watanzania wote wenye sifa za kujiandikisha
hasa vijana ambao kwa mujibu wa takwimu ndiyo kundi kubwa zaidi ambalo tunatumaini litajitokeza kwa
wingi kushiriki katika zoezi hilo.

Hivyo, tunapenda kutoa wito kwa kila mmoja wetu kushiriki kujiandikisha au kuboresha taarifa zake ili aweze
kupatiwa kadi ya mpiga kura ambayo itamuwezesha kushiriki uchaguzi mkuu wa mwaka 2025 na chaguzi

zijazo.

KUJIANDIKISHA KUWA MPIGA KURA NI MSINGI WA UCHAGUZI BORA!

Endelea kufuatilia
Kurasa za Mitandao ya

ek JR Tk AURSHRGANED PR TRNT BRAR
TUME HURLU Y& TANFA YA UCHAGUTI
—

Taifa ya Uchaguzi
CEINEREREITRT]
Tume Huru ya Taifaya
Uchaguzi, ili kupata
habari zinazohusu Tume
hususani katika kipindi
cha Uboreshaji wa
Daftari la kudumula
Wapiga Kura.

“Kujiandikisha kuwa Mpiga Kura ni msingi wa uchaguzi bora”

UBORESHAJI

WA DAFTARI LA WAPIGA KURA

““ KUANZA TAREHE 20 JULAI, 2024 KIGOMA

Na Mwandishi Wetu, Kigoma

Tume Huru ya Taifa ya Uchaguzi (INEC)
imetangaza kusogezwa mbele kwa zoezi la
uboreshaji wa Daftari la Kudumu la Wapiga
Kura hadi tarehe 20 Julai, 2024 badala ya
tarehe 01 Julai, 2024 iliyopangwa hapo awali.

Akizungumza na waandishi wa habari mkoani
Kigoma tarehe 22 Juni, 2024, Mwenyekiti wa
Tume Huru ya Taifa ya Uchaguzi Jaji (Rufaa)
Mhe. Jacobs Mwambegele amesema kwamba
uzinduzi wa zoezi hilo utafanyika siku hiyo ya
Jumamosi tarehe 20 Julai, 2024 mkoani
Kigoma ambapo mgeni rasmi anatarajiwa
kuwa Waziri Mkuu wa Jamhuri ya Muungano
wa Tanzania, Mhe. Kassim Majaliwa Majaliwa
(MB).

Mhe. Mwambegele ameeleza kwamba uamuzi
huo umetokana na Tume kuzingatia maoni ya
wadau yaliyotolewa wakati wa mikutano kati
ya Tume na wadau hao ambapo waliishauri
Tume kusogeza mbele zoezi hilo ili nao wapate
muda wa kutosha kwa ajili ya kufanya
maandalizi ya zoezi hilo.

“Tume imezingatia maoni na ushauri wa
wadau. Hivyo, zoezi la uboreshaji wa Daftari la
Kudumu la Wapiga Kura litaanza tarehe 20
hadi 26 Julai, 2024 badala ya tarehe 01 hadi 07
Julai, 2024, mkoani Kigoma na uzinduzi
utafanyika siku hiyo ya tarehe 20 Julai, 2024
mkoani Kigoma ambapo Mgeni Rasmi atakuwa

Waziri Mkuu wa Jamhuri ya Muungano wa
Tanzania, Mheshimiwa Kassim Majaliwa
Majaliwa (MB),” amesema.

“Vyama vya siasa vilitoa maoni na ushauri wa
kupatiwa muda wa kutosha kwa ajili ya
kuwapata mawakala wa uandikishaji ili
mawakala hao waweze kushiriki katika zoezi
kikamilifu. Aidha, vyama viliishauri Tume
isogeze mbele muda wa kuanza kwa zoezi la
uboreshaji ili  kutoa fursa kwa wao
kuhamasisha wananchi na wafuasi wao
kujitokeza katika zoezi hilo,” amesema Jaji
Mwambegele.

Amewataja wadau wengine waliotoa maoni
kuwa ni pamoja na taasisi na Asasi zilizoomba
kibali cha kutoa elimu ya mpiga kura wakati
wa uboreshaji ambazo zilieleza kuwa kibali
kinapotolewa na Tume huwa ni muda mfupi
kufikia zoezi la uboreshaji kuanza na
wakashauri Tume ione namna ya kutoa kibali
kwa muda utakaowawezesha kupata fedha
kutoka kwa wafadhili ili zoezi linapoanza nao
waweze kutoa elimu hiyo.

Kwa upande wa Taasisi na Asasi zilizoomba
kibali cha kuwa waangalizi wa uandikishaji
wakati wa uboreshaji, zilieleza kuwa kibali
kinapotolewa na Tume huwa ni muda mfupi
kufikia zoezi la uboreshaji kuanza na
wakashauri Tume ione namna ya kutoa kibali
kwa muda utakaowawezesha

kupata fedha kutoka kwa wafadhili ili zoezi
likianza nao waanze kazi ya kutazama namna
zoezi linavyoendeshwa.

Maoni mengine ya wadau yaliyopelekea Tume
kufikia uamuzi huo wa kusogeza mbele tarehe
ya kuanza na kuzindua uboreshaji wa Daftari ni
yale ya kuishauri Tume ijipe muda wa kutosha
kutoa elimu ya mpiga kura kwa wadau na
wananchi kabla ya kuanza kwa zoezi lenyewe, ili
wananchi wengi waweze kuelewa zoezi husika
na hivyo kuwawezesha kujitokeza kwa wingi
wakati zoezi litakapoanza.

Akizungumzia jinsi alivyopokea taarifa za
uzinduzi huo kufanyika Kigoma, Mkazi wa eneo
la Mwanga Manispaa ya Kigoma Ujiji, Bw. Salim
Hassan ameishukuru Tume kwa kuuchagua
mkoa huo kuwa sehemu ya kuzindulia zoezi hilo
na kuwaasa wananchi wenzake kujitokeza kwa
wingi kwenye uboreshaji huo wa Daftari.
“Kiukweli tumelipokea jambo hili kwa furaha
sana ni jambo la kitaifa na linafanyika kwenye
mkoa wetu wa kigoma, hii itasaidia kupata
picha halisi ya wapiga kura watakaopiga kura
kwenye uchaguzi mkuu wa mwaka 2025,
amesema.

Tume imefanya mikutano tisa na wadau wa
uchaguzi ngazi ya Taifa kati ya tarehe 07 hadi 15
Juni, 2024 na mkutano mmoja wa wadau ngazi
ya mkoa uliofanyika Kigoma tarehe 19 Juni
2024.

“Kujiandikisha kuwa Mpiga kura ni msingi wa uchaguzi bora”



WAPIGA KURA KWENYE DAFTARI KUFIKIA
34,746,638

Na Mwandishi Wetu, Kigoma

Zoezi la uboreshaji wa Daftari la Kudumu la Wapiga Kura
litakapokamilika Daftari linatarajiwa kuwa na wapiga kura
34,746,638.

Hayo yamesemwa na Mwenyekiti wa Tume Huru ya Taifa ya Uchaguzi,
Jaji (Rufaa) Mhe. Jacobs Mwambegele wakati akizungumza na
waandishi wa habari Mjini Unguja, Zanzibar, tarehe 15 Mei, 2024.

“Kwa kuzingatia matokeo ya Sensa ya Watu na Makazi ya Mwaka 2022,
Daftari linatarajiwa kuwa na wapiga kura 34,746,638 kutoka 29,754,699
ya mwaka 2020 hili ni ongezeko la wapiga kura wapya 5,586,433 sawa
na asilimia 18.7,” amesema Jaji Mwambegele.

Ameongeza kuwa katika zoezi hilo wapiga kura 4,369,531 wanatarajiwa
kuboresha taarifa zao na wapiga kura 594,494 wataondolewa katika
Daftari kwa kupoteza sifa za kuwa wapiga kura.

Kuhusu idadi ya vituo, Jaji Mwambegele amesema Tume ilifanya uhakiki
wa vituo vya kuandikishia wapiga kura mwaka 2023 ambapo baada ya
zoezi hilo iliamuliwa kuwa vituo vya kupigia kura vitakavyotumika
kwenye uboreshaji wa Daftari ni 40,126.

“Kabla ya uhakiki huo wa vituo, kulikuwa na vituo 37,814 ambavyo
vilitumika kuandikisha wapiga kura mwaka 2019/2020. Baada ya zoezi
hilo la uhakiki, jumla ya vituo 40,126 vitatumika kwenye zoezi la
uboreshaji wa Daftari mwaka 2024/2025 ambapo kati ya vituo hivyo,
39,709 ni vya Tanzania Bara na vituo 417 ni vya Zanzibar,” amesema Jaji
Mwambegele.

Ameongeza kusema “Kwa lengo la kutekeleza jukumu hilo kwa ufanisi,
uboreshaji utafanyika kwenye mizunguko 13 itakayobainishwa kwenye
ratiba. Aidha, zoezi hili litaendeshwa kwa siku saba kwenye kila kituo
cha kuandikisha wapiga kura”.

Amesema kuwa zoezi hilo litahusu kuandikisha wapiga kura wapya
ambao ni raia wa Tanzania wenye umri wa miaka 18 na zaidi na
watakaotimiza umri huo ifikapo tarehe ya uchaguzi mkuu wa mwaka
2025 pamoja na wale ambao hawajapoteza sifa kwa mujibu wa sheria
ya uchaguzi au sheria nyingine yeyote.

“Zoezi hilo pia litatoa fursa kwa wapiga kura walioandikishwa awali na
ambao wamehama kutoka mkoa au wilaya moja kwenda nyingine
waweze kuhamisha taarifa zao kutoka kata au jimbo waliloandikishwa
awali na kutoa fursa kwa wapiga kura walioandikishwa kurekebisha
taarifa zao yakiwemo majina....,” amesema Jaji Mwambegele.

Mwenyekiti huyo amesema kuwa zoezi hilo la uboreshaji wa Daftari
litahusisha pia kutoa kadi mpya kwa wapiga kura waliopoteza au kadi
zao kuharibika na kuondoa wapiga kura waliopoteza sifa za kuwemo
kwenye Daftari kutokana na sababu mbalimbali ikiwa ni pamoja na
kuukana uraia wa Tanzania na kifo.

“Kwa upande wa Zanzibar uboreshaji wa Daftari utamhusu mtu yeyote
aliyepo Zanzibar ambaye hana sifa za kuandikishwa na Tume ya
Uchaguzi ya Zanzibar lakini ana sifa ya kumchagua Rais wa Jamhuri ya
Muungano,” amesema Jaji Mwambegele.

“Kujiandikisha kuwa Mpiga Kura ni msingi wa uchaguzi bora”




BVR KITS 6,000 KUBORESHA DAFTARI LA
KUDUMU LA WAPIGA KURA

Na Mwandishi Wetu

Tume Huru ya Taifa ya Uchaguzi imekamilisha
maandalizi muhimu kwa ajili ya uboreshaji wa
Daftari la Kudumu la Wapiga Kura ikiwa ni
pamoja na ununuzi wa vifaa vya uandikishaji
vinavyojumuisha BVR Kits 6,000.

Dar es Salaam na Mkurugenzi wa Uchaguzi wa
Tume Huru ya Taifa ya Uchaguzi, Bw. Kailima,
R. K wakati akiwasilisha mada kwenye
mkutano wa Tume na Viongozi wa Dini.

Bw. Kailima amesema BVR Kits hizo zitatumia
vishkwambi kuchukua taarifa za wapiga kura
ikiwemo picha, saini na alama za vidole.

“BVR Kits za sasa zinatumia mfumo endeshi
wa android na uzito wake ni kilogramu 18,
awali zilikuwa zinatumia mfumo endeshi wa
window na uzito wa kilogramu 35,” amesema
Bw. Kailima.

Ameongeza kuwa Mfumo wa Uandikishaji wa
Wapiga Kura Voters Registration System (VRS)
umefanyiwa usanifu na kuboreshwa ili kukidhi
aina ya BVR Kits za sasa ambazo zinatumia
programu endeshi ya android.

Mapema wakati akifungua mkutano huo,

Mwenyekiti wa Tume Huru ya Taifa ya
Uchaguzi, Jaji  (Rufaa) Mhe. Jacobs
Mwambegele amesema, BRV Kits hizo
zitakuwa rahisi kubebeka na kufanya zoezi la
uboreshaji wa Daftari kuwa rahisi haswa

hulazimika kubeba vifaa kwa umbali mrefu.

Amesema mfumo wa teknolojia hii ya BVR
hutumika katika kumtambua mtu na
kumtofautisha na mwingine.

“Uandikishaji huu wa wapiga kura utahusisha
uchukuaji wa alama za vidole vya mikono,
picha na saini na kuhifadhiwa kwenye
kanzidata ya wapiga kura,” amesema Jaji
Mwambegele.

Akitoa maoni yake katika mkutano huo, Katibu
wa Jumuiya ya Kikristo Tanzania (CCT), kutoka
Dar es salaam, Richard Kamenya, ameishauri
Tume kujizatiti kukabiliana na changamoto za
mtandao katika zoezi la uandikishaji wa
wapiga kura kwani baadhi ya maeneo ya nchi
na upatikanaji hafifu wa mtandao kulinganisha
na maeneo ya mijini.

"Kwa kuwa zoezi hili la uboreshaji wa Daftari

kuwa baadhi ya maeneo vya Vvijijini
yanakabiliwa na changamoto ya upatikanaji
hafifu wa mtandao, napenda kuishauri Tume
kuangalia uwezekano wa kuwa na njia
mbadala ya kutatua changamoto hiyo,"
ameeleza Kamenya.

Naye Afisa Utawala wa Baraza Kuu la Kiislamu
Tanzania (BAKWATA), Bw. Rashid Mohamed
ametoa  wito kwa wananchi  wote
watakaojitokeza kujiandikisha katika Daftari la
Kudumu la Wapiga Kura, pia wajitokeze kupiga
kura siku ya uchaguzi.

“Wananchi wengi wanaweza kujitokeza
kujiandikisha lakini siku ya kupiga kura hawaji,
kwa hiyo tungependa kuwahamasisha
kujiandikisha lakini pia wajitokeze siku ya
uchaguzi  wakapige kura,”  amesisitiza
Bw.Mohamed.

Mkutano huo umefanyika sambamba na
mkutano wa Tume na Taasisi na Asasi za kiraia
ikiwa ni mwendelezo wa utaratibu wa Tume
wa kuwashirikisha wadau wa uchaguzi kabla
ya kuanza rasmi kwa uboreshaji wa Daftari la
Kudumu la Wapiga Kura.

“Kujiandikisha kuwa Mpiga Kura ni msingi wa uchaguzi bora”




WAPIGAKURA WAPYA 224,355 KUANDIKISHWA
KIGOMA

Na Mwandishi Wetu, Kigoma

Wapiga kura wapya 224,355 wanatarajiwa kuandikishwa mkoani
Kigoma wakati wa uboreshaji wa Daftari la Kudumu la Wapiga Kura
unaotarajiwa kuzinduliwa mkoani humo tarehe 20 Julai, 2024.

Uboreshaji huo wa Daftari utatanguliwa na uzinduzi wa zoezi hilo
utakaofanyika tarehe 20 Julai, 2024 mkoani Kigoma ambapo mgeni
rasmi anatarajiwa kuwa Waziri Mkuu wa Jamhuri ya Muungano wa
Tanzania, Mhe. Kassim Majaliwa Majaliwa.

Akizungumza na waandishi wa habari mkoani Kigoma tarehe 29 Mei,
2024, Mkurugenzi wa Uchaguzi wa Tume Huru ya Taifa ya Uchaguzi,
Bw. Kailima, R. K amesema wapiga kura hao ni ongezeko la asilimia
21.50 ya wapiga kura 1,043,281 waliopo kwenye Daftari mkoani
Kigoma.

“Kwa Mkoa wa Kigoma ambao una Halmashauri ya Manispaa moja,
Halmashauri ya Mji moja na Halmashauri za Wilaya sita, majimbo ya
uchaguzi nane, kata 139 na vijiji inatarajia
kuandikisha wapiga kura wapya 224, 355,” amesema Bw. Kailima na
kuongeza: “Hili ni ongezeko la asilimia 21.50 ya wapiga kura 1,043,281
waliopo kwenye Daftari la Kudumu la Wapiga Kura. Hivyo, Tume
inatarajia baada ya uboreshaji, Mkoa wa Kigoma utakuwa na wapiga
kura 1,267,636.”

Mkurugenzi huyo wa Uchaguzi amesema kwa mkoa wa Kigoma vituo
1,162 vitatumika kwenye uboreshaji wa mwaka huu ikiwa ni ongezeko
la vituo 69 katika vituo 1,093 vilivyotumika kwenye uboreshaji mwaka
2019/20.

Zoezi hili la uboreshaji litahusisha kuandikisha wapiga kura wapya
ambao ni raia wa Tanzania wenye umri wa miaka 18 na zaidi na
watakaotimiza umri huo ifikapo tarehe ya uchaguzi mkuu wa mwaka
2025 pamoja na wale ambao hawajapoteza sifa za kuendelea kuwemo
kwenye Daftari kwa mujibu wa sheria ya uchaguzi au sheria nyingine
yeyote.

Uboreshaji huu pia utatoa fursa kwa wapiga kura walioandikishwa
awali na ambao wamehama kutoka kata au jimbo moja kwenda
lingine ili waweze kuhamisha taarifa zao walizoandikishwa awali.
Zoezi hilo pia litatoa fursa kwa wapiga kura walioandikishwa
kurekebisha taarifa zao yakiwemo majina na taarifa nyingine, kutoa
kadi mpya kwa wapiga kura waliopoteza kadi au kadi kuharibika na
kuondoa wapiga kura waliopoteza sifa za kuwemo kwenye Daftari
kutokana na sababu mbalimbali ikiwa ni pamoja na kuukana uraia wa
Tanzania na kifo.

“Kujiandikisha kuwa Mpiga Kura ni msingi wa uchaguzi bora”



MAMBO MAPYA UBORESHAJI WA DAFTARI LA
KUDUMU LA WAPIGA KURA

Na Mwandishi Wetu

Uboreshaji wa Daftari la Kudumu la
Wapiga Kura utakuwa na mambo mapya
kadhaa ikiwa ni pamoja na kuwaandikisha
wafungwa kwa upande wa Tanzania Bara,
wanafunzi wa vyuo vya mafunzo kwa
upande wa Zanzibar na mahabusu ikiwa
ni pamoja kuwaruhusu wapiga kura
kuanzisha mchakato wa kuboresha taarifa
zao kwa njia ya mtandao.

Akizungumza wakati wa mahojiano
maalum kwenye kipindi cha Jambo
kinachorushwa hewani na kituo cha
televisheni cha TBC1 jijini Dar es Salaam
tarehe 17 Mei, 2024, Mkurugenzi wa
Uchaguzi wa Tume Huru ya Taifa ya
Uchaguzi, Bw. Kailima R. K amesema
kuwa Tume tayari imeweka utaratibu wa
kuwaandikisha wafungwa na wanafunzi
hao na mfumo wa kuboresha taarifa
mtandaoni upo tayari.

Kailima amefafanua kuwa utaratibu wa
kuandikisha wafungwa na wanafunzi
utazingatia matakwa ya sheria ambapo
waliohukumiwa kifungo cha chini ya miezi
sita ndio watakaoandikishwa.

Amesema kwa Tanzania Bara kuna vituo
vya kuandikisha wapiga kura 130
vilivyopo kwenye magereza na kwa
Zanzibar kuna vituo 10 vilivyopo kwenye
Vyuo vya Mafunzo.

Akizungumzia suala la mpiga kura
kuanzisha mchakato wa kuboresha taarifa
zake kwa njia ya mtandao, Bw. Kailima
amesema Tume imejenga mfumo saidizi
ujulikanao kama OVRS (Online Voters
Registration System) ambao humwezesha
mpiga kura anayeboresha taarifa zake
kuanzisha ~mchakato mtandaoni na
baadaye kwenda kwenye kituo ili amalizie

taratibu na kupata kadi yake ya mpiga
kura

Bw. Kailima ameongeza kuwa uboreshaji
wa taarifa kwa njia ya mtandao una
masharti, ambapo mpiga kura anayetaka
kurekebisha taarifa zake atapaswa kuwa
na namba ya NIDA, tofauti na mpiga kura
anayehamisha taarifa zake, hatalazimika
kuwa na namba ya NIDA.

Amefafanua kuwa namba ya NIDA ni
muhimu kwa ajili ya kufanya uhakiki wa
taarifa za mpiga kura ambazo
zinarekebishwa kwenye Daftari.

Mkurugenzi wa Uchaguzi amefafanua
kuwa, wanaokwenda vituoni
kujiandikisha kwa mara ya kwanza
hawatalazimika kuwa na namba ya NIDA.

LT shielt

“Kujiandikisha kuwa Mpiga Kura ni msingi wa uchaguzi bora”

VIJANA WAHAMASISHWA KUJIANDIKISHA KUWA
WAPIGA KURA

JAMHURI YA MUUNGANO WA TANZANIA
TUME HURU YA TAIFA YA UCHAGUZI

e

MKl
1A
ol

¥
o

Na Mwandishi Wetu,

Tume Huru ya Taifa ya Uchaguzi (INEC) imetoa
wito kwa vijana kutumia majukwaa, taasisi na
mashirika yao kuhamasishana kujiandikisha
kwenye Daftari la Kudumu la Wapiga Kura.

Wito huo umetolewa na Mwenyekiti wa Tume
Huru ya Taifa ya Uchaguzi, Jaji (Rufaa) Mhe.
Jacobs Mwambegele wakati akifungua mkuta-
no wa Tume na wawakilishi wa vijana uliofan-
ikiwa ni sehemu ya maandalizi ya uboreshaji
wa Daftari la Kudumu la Wapiga Kura.

"Wawakilishi wa vijana mnayo fursa vya
kuwahamasisha vijana wenzenu kwenye
majukwaa yenu. Hivyo, tunawasihi na
kuwaomba kwa dhati mtumie fursa hizo
wakati wote mnapotangaziana mambo
mbalimbali, moja ya matangazo yawe
kuwahamasisha vijana kujitokeza kujiandiki-
sha kuwa wapiga kura,” amesema.

Jaji Mwambegele amewashukuru wawakilishi
wa vijana kwa jinsi walivyoweza kushirikiana
vizuri na Tume wakati wa utekelezaji wa
majukumu yake.

“Kwenye mazoezi ya uboreshaji wa Daftari
yaliyopita, vijana mmekuwa msaada mkubwa
katika kuhamasisha na kuelimisha wananchi
haswa kundi lenu la vijana kupitia majukwaa
mbalimbali,” amesema.

Jaji Mwambegele pia amewashukuru vijana
kwa kujitokeza kwa wingi kiasi ambacho
kimeiwezesha Tume kufikia malengo yake ya

kuandikisha wapiga kura na kuwaomba

waendelee na utamaduni huo.

Akiwasilisha mada yake kwenye mkutano huo,
Mkurugenzi wa Uchaguzi wa Tume Huru ya
Taifa ya Uchaguzi, Bw. Kailima R. K amesema
uboreshaji wa Daftari pamoja na mambo
mengine utahusu kuandikisha wapiga kura
wapya ambao ni raia wa Tanzania wenye umri
wa miaka 18 na zaidi na watakaotimiza umri
huo ifikapo tarehe ya uchaguzi mkuu wa
mwaka 2025.

Ameongeza kuwa zoezi hilo pia litatoa fursa
kwa wapiga kura waliopo kwenye daftari na
ambao wamehama, waweze kuhamisha
taarifa zao kutoka kata au jimbo walioandik-
ishwa awali.

Wawakilishi wa vijana katika mkutano huo,
wameipongeza Tume  kwa  kutambua
umuhimu wa vijana kushiriki katika shughuli
ya uboreshaji wa Daftari na wameshukuru kwa
fursa waliyoipata ya kushiriki mkutano wa
maandalizi ya uboreshaji wa Daftari.

Pia wameomba mikutano hiyo ifanyike mara
kwa mara kwani inawawezesha wao kuwa
wakufunzi kwa vijana wenzao ambao hawaku-
bahatika kuhudhuria mikutano hiyo.

Mmoja wa washiriki hao ni Bw. Twaha Farijala,
Afisa Tawala wa Asasi isiyo ya kiserikali ya
Muungano wa Vijana Tanzania (Tanzania Youth
Coalition-TYC) ambaye amesema kuwa kupitia

asasi hiyo wamejipanga kutumia njia mbalim-
bali za uhamasishaji ili kuyafikia makundi
mengi zaidi ya vijana.

“Tumeshaandaa mpango kazi wetu, na
tunalenga kutumia njia mbalimbali za uhama-
sishaji ili kuyafikia makundi ya vijana wenzetu
kwa kutumia mitandao ya kijamii, vikundi vya
kijamii, na taasisi za vijana ili tuweze kuhama-
sishana kuhusu umuhimu wa kujiandikisha,”
amesisitiza Bw. Farijala

Naye Mwenyekiti wa asasi isiyo ya kiserikali ya
Youth Survivor Organization, Bw. Humphrey
Mrema amesema kuwa taasisi yake imejipan-
ga kutumia mitandao ya kijamii na majukwaa
ya kidigitali kueneza ujumbe wa uboreshaji wa
Daftari kwa vijana nchini.

Ameongeza kuwa taasisi yake itawahamasisha
vijana kujitokeza kupitia magroup sogozi ya
WhatsApp na majukwaa mbalimbali wanayo-
kutana vijana likiwemo kongamano kubwa
ambalo taasisi yake inapanga kulifanya tarehe
12 Agosti mwaka huu ambayo pia itakuwa ni
siku ya vijana.

Mkutano huo umefanyika sambamba na
mkutano wa Tume na wawakilishi wa
wanawake na wawakilishi wa watu wenye
ulemavu ikiwa ni mwendelezo wa mfululizo
wa vikao kama hivyo vilivyofanyika kuanzia
tarehe 07 Juni, 2024 na kuhitimishwa tarehe
15 juni, 2024.

“Kujiandikisha kuwa Mpiga Kura ni msingi wa uchaguzi bora”

VYAMA VYA SIASA VYAPEWA RUHUSA KUWEKA
MAWAKALA KWENYE VITUO VYA UANDIKISHAJI

Na Mwandishi Wetu

Vyama vya siasa vitaruhusiwa kuweka
wakala mmoja kwenye kila kituo cha
kuandikisha wapiga kura kwenye ubore-
shaji wa Daftari la Kudumu la Wapiga Kura
unaotarajiwa kuzinduliwa mkoani
Kigoma, tarehe 20 Julai, 2024.

Hayo yamesemwa na Mwenyekiti wa
Tume Huru ya Taifa ya Uchaguzi (INEC),
Jaji (Rufaa), Mhe. Jacobs Mwambegele
wakati akifungua mkutano wa Tume na
viongozi wa vyama vya siasa uliofanyika
jijini Dar es Salaam tarehe 07 Juni, 2024
ikiwa ni sehemu ya maandalizi ya ubore-
shaji wa Daftari.

“Leo kila chama kitapewa nakala ya
orodha ya vituo vyote vya kuandikisha
wapiga kura. Dhumuni la kuwapatia
nakala hizo ni kuwawezesha kupanga na
kuweka mawakala wa uandikishaji katika
vituo vya kuandikisha wapiga kura,”
amesema na kuongeza:

“Kila chama kitaruhusiwa kuweka wakala
mmoja kwenye kituo cha kuandikisha
wapiga kura kwa lengo la kushuhudia
utekelezaji wa zoezi la uboreshaji kituoni
ikiwemo kuwatambua wale wanaokuja
kituoni kama wana sifa za kuandikishwa.”

Jaji Mwambegele amesema kwamba
kikao hicho ni sehemu ya utamaduni wa
Tume iliyojiwekea wa kuwashirikisha

o o "

wadau wa uchaguzi wakati wa utekelezaji
wa majukumu yake.

Amewataja wadau hao kuwa ni pamoja
na Viongozi wa vyama vya siasa, Viongozi
wa Dini, Wawakilishi wa Asasi za Kiraia,
Wabhariri wa Vyombo vya habari, Waan-
dishi wa habari, Maafisa Habari wa
Mikoa na Halmashauri, Wawakilishi wa
Makundi mbalimbali ya Vijana, Watu
wenye ulemavu na wanawake.

”"Niwaombe Viongozi wa Vyama vya Siasa
kwa umoja wenu kuzingatia sheria za
uchaguzi, kanuni za uboreshaji na
maelekezo ya Tume kuhusu zoezi la
uboreshaji wa Daftari. Tume kwa upande
wetu tutazingatia Katiba, sheria ya
uchaguzi na kanuni zilizotungwa chini ya
sheria katika zoezi hili la uboreshaji,”
amesema.

Kwenye mkutano huo, Mkurugenzi wa
Uchaguzi wa Tume Huru ya Taifa ya Ucha-
guzi, Bw. Kailima, R. K amesema kwa
lengo la kutekeleza jukumu uboreshaji
wa Daftari la Kudumu la Wapiga Kura kwa
ufanisi, uboreshaji utafanyika kwenye
mizunguko 13 itakayobainishwa kwenye
ratiba na kwamba zoezi hilo litaendesh-
wa kwa siku saba kwenye kila kituo cha
kuandikisha wapiga kura.

Wakitoa maoni yao kuhusu mkutano

huo, baadhi ya viongozi wa vyama vya
siasa wameipongeza Tume kwa hatua ya
kuruhusu mawakala wa vyama vya siasa
kwenye vituo vya kuandikisha wapiga
kura kwa kuwa mawakala wanatokana na
wanajamii kwenye maeneo ambapo
kuna vituo vya uboreshaji wa Daftari. Pia
wamesifu hatua ya Tume kuboresha
teknlojia ya vifaa vya kuandikisha wapiga
kura na kujenga mfumo wa kuanzisha
mchakato wa uboreshaji kwa njia ya
mtandao.

Miongoni mwa waliotoa maoni yao ni
pamoja na Katibu Mkuu wa Jumuiya ya
Wazazi ya Chama cha Mapinduzi (CCM),
Bw. Ally Hapi ambaye amepongeza jitiha-
da za Tume za kutumia BVR Kits zinazo-
endana na teknolojia ya kisasa, na
kuongeza kwamba kuwepo kwa mfumo
wa kuboresha taarifa kwa njia ya mtand-
ao kutarahisisha uandikishaji wa wapiga
kura.

“Kwa mara ya kwanza katika mifumo ya
Tume, baadhi ya michakato inaweza
kuanzishwa kwa kutumia simu, kompyu-
ta, katika hatua za awali za maboresho,
pia wamefanya wepesi wa zile Kkits
ambazo zamani zilikuwa na uzito wa zaidi
ya kilo 30 lakini sasa wameweza kubore-
sha na kutokana na kukua kwa teknolojia
zile kits sasa zitakuwa na uzito wa kilo
18,” amesema Bw.Hapi.

Kwa upande wake Mwenyekiti wa
Chama cha Wananchi (CUF), Profesa
Ibrahim Lipumba ameiomba Tume
kuwapatia wadau wa vyama vya siasa
Daftari la Kudumu la Wapiga Kura mara
baada ya uboreshaji wa Daftari la
Kudumu la Wapiga Kura utakapokamilika
ili waweze kujiandaa kwa ajili ya
uchaguzi mkuu ujao.

Mkutano huo ulikuwa mwanzo wa
mfululizo wa mikutano kati ya Tume na
wadau wa uchaguzi iliyofanyika kuanzia
tarehe 07 hadi 15 Juni, 2024. Mikutano
hiyo ni mwendelezo wa utaratibu wa
Tume wa kuwashirikisha wadau kabla ya
kuanza rasmi kwa uboreshaji wa Daftari
la Kudumu la Wapiga Kura.

“Kujiandikisha kuwa Mpiga Kura ni msingi wa uchaguzi bora”



WAHARIRI WAASWA KUHAMASISHA WANANCHI
KUHUSU UBORESHAJI WA DAFTARI

JAMHURI YA MUUNGANO WA TANZANIA -
TUME HURU YA TAIFA YA UCHAGUZI

Na Mwandishi Wetu, Dar es Salaam

Tume Huru ya Taifa ya Uchaguzi (INEC)
imewaasa wahariri wa vyombo vya habari
nchini kuwahamasisha wananchi wenye sifa
ya kujiandikisha kuwa wapiga kura,
wajitokeze kwa wingi kujiandikisha na
kuboresha taarifa zao kwenye Daftari la
Kudumu la Wapiga Kura.

Akizungumza wakati wa kufungua mkutano
wa Tume na wahariri wa vyombo vya habari
Mwenyekiti wa Tume Huru ya Taifa ya
Uchaguzi, Mhe. Jaji (Rufaa) Jacobs Mwam-
begele amesisitiza juu ya umuhimu wa
vyombo vya habari na nafasi yao katika
kuhakikisha kwamba wananchi wanapata
taarifa sahihi na kwa wakati.

Amesema wahariri wa vyombo vya habari
wana fursa ya kuwahabarisha na kuwaelimi-
sha wananchi juu ya umuhimu wa kujiandik-
isha na kuboresha taarifa zao kwa
kuwafikishia wananchi taarifa sahihi na kwa
wakati zinazohusu uboreshaji wa Daftari la
Kudumu la Wapiga Kura.

“Tume inatarajia  kupata ushirikiano
mkubwa zaidi kutoka kwenu kwa kuhakiki-
sha mnatumia vyombo vyenu vya habari
kuwahamasisha wananchi wenye sifa ya
kujiandikisha kuwa wapiga kura, na wanaji-
tokeza kwa wingi kwa tarehe ambazo Tume
imeziweka kwa kila kituo,” amesema Jaji
Mwambegele.

Amewashukuru wahariri hao kwa kuwa kwa

nyakati tofauti wamekuwa wakitoa fursa
kwa Tume kutumia vipindi vya redio na
televisheni kutoa elimu ya mpiga kura ikiwa
ni pamoja na kutoa fursa ya kuchapisha
habari na makala kwenye magazeti za kutoa
elimu na kufafanua hoja mbalimbali
zinazotolewa na wadau wa uchaguzi.

Kwa upande wake Mkurugenzi wa Uchaguzi
wa Tume, Bw. Kailima, R. K ameviasa
vyombo vya habari kuelimisha wananchi
kuzingatia sheria, kanuni, miongozo, tarati-
bu na maelekezo yanayohusu uboreshaji wa
Daftari la Kudumu la Wapiga Kura badala ya
kulalamika.

“Kupitia vyombo vya habari tuwashauri
wote watakaodhani kuna changamoto
kutumia njia zilizopo kwenye sheria, kanuni,
miongozo, taratibu na maelekezo yanayohu-
su uboreshaji wa Daftari la Kudumu la
Wapiga Kura badala ya kuanza kulalamika,”
amesema.

Baadhi ya Wahariri walioshiriki mkutano
huo ni pamoja na Deodatus Balile wa Gazeti
la Jamhuri na Gloria Tesha kutoka Gazeti la
Habari Leo.

Akitoa maoni yake mara baada ya kukami-
lika kwa mkutano huo, Bw. Balile ambaye
pia ni Mwenyekiti wa Jukwaa la Wahariri
(TEF) amesema mkutano huo ni muhimu
kwa wahariri kwani umewajengea uelewa
mzuri kuhusu uboreshaji wa Daftari.

Amesema ni jukumu la vyombo vya habari
kuhakikisha kuwa habari sahihi kuhusu
uboreshaji wa Daftari zinawafikia wananchi
kwa wakati ili kufanikisha jukumu hilo
muhimu kwa taifa la Tanzania.

Kwa upande wake Bi. Gloria Tesha ambaye
ni Mhariri Msanifu wa Gazeti la Habari leo
amesema mkutano ulikuwa mzuri na umeji-
bu maswali mengi yaliyokuwa yakiwatatiza
Wahariri kuhusu uboreshaji wa Daftari.

“Kutokana na mada mbalimbali zilizowasil-
ishwa tumeweza kujua mathalani muda wa
kujiandikisha kupata kadi ya mpiga kura na
teknolojia inayotumika, hivi ni vitu wvya
msingi kwetu kuvifahamu ili iwe rahisi
kufanyia kazi habari zinazohusu uboreshaji
wa Daftari,” amesisitiza Bi. Tesha.

Mkutano na Wahariri wa Vyombo vya
Habari ni mwendelezo wa mfululizo wa
vikao vya Tume na wadau mbalimbali
ambavyo vilianza tangu tarehe 07 Juni, 2024
na kufikia tamati tarehe 15 Juni, 2024 na
lengo lake ni kuwapa wadau hao wa
uchaguzi taarifa mbalimbali za maandalizi
kwa ajili ya kuanza rasmi kwa zoezi la ubore-
shaji wa Daftari la Kudumu la Wapiga Kura.

“Kujiandikisha kuwa Mpiga Kura ni msingi wa uchaguzi bora”

WATU WENYE ULEMAVU WAHAMASISHWA KUJIANDIKISHA
KATIKA DAFTARI LA KUDUMU LA WAPIGA KURA

Na Mwandishi Wetu, Dar es Salaam

JAMHURE YA MULNGAND WA TANZANLA &
TUKE HURL YA TAIFA YA UCHAGUZI

» e
. MKUTAND

WENYE
DAFTE

Tume Huru ya Taifa ya Uchaguzi (INEC)
imeyahimiza makundi mbalimbali ya watu
katika jamii ikiwa ni pamoja na watu wenye
ulemavu, wanawake na vijana kuyatumia
majukwaa, taasisi na mashirika yao
kuhamasishana ili waweze kujitokeza kwa
wingi kujiandikisha na kuboresha taarifa zao
kwenye Daftari la Kudumu la Wapiga Kura.

Wito huo umetolewa na Mjumbe wa Tume,
Mhe. Jaji (Rufaa) Mhe. Mwanaisha Kwariko
kwa niaba ya Mwenyekiti wa Tume, Jaji
(Rufaa) Mhe. Jacobs Mwambegele wakati
akifungua mkutano wa Tume na wawakilishi
wa watu wenye ulemavu, uliofanyika tarehe
sehemu ya maandalizi ya uboreshaji wa
Daftari la Kudumu la Wapiga Kura.

Jaji Kwariko amesema wawakilishi wa watu
wenye ulemavu wanayo fursa vya
kuwahamasisha wenzao kwa kutumia
majukwaa yao juu ya umuhimu wa makundi
mbalimbali katika jamii kushiriki katika
uboreshaji wa Daftari.

"Hivyo, nawasihi na kuwaomba kwa dhati
mtumie  fursa  hizo wakati  wote
mnapotangaziana mambo  mbalimbali,

fi TUME NA WAWAKILISHI WA WATU
SrAVU KUHUSU UBORESHAJI Wi
A HUTI ekl A WAPIGA KURA

wAN

moja ya matangazo yawe kuwahamasisha
watu wenye ulemavu kujitokeza
kujiandikisha kuwa wapiga kura," amesema
Jaji Kwariko.

Aidha, amewashukuru wawakilishi wa watu
wenye ulemavu kwa ushirikiano mkubwa
ambao wameuonesha kwa Tume wakati wa
utekelezaji wa majukumu yake.

“Kwenye mazoezi ya uboreshaji wa Daftari
yaliyopita, watu wenye ulemavu mmekuwa
msaada mkubwa katika kuhamasisha na
kuelimisha wananchi kupitia majukwaa
yenu," amesema.

Ameongeza kuwa zoezi hilo litatoa fursa
kwa wapiga kura waliopo kwenye Daftari la
Kudumu la Wapiga Kura na ambao
wamehama, waweze kuhamisha taarifa zao
kutoka kata au jimbo waliloandikishwa
awali.

Amesema Tume inafahamu kuwa mchango
wa watu wenye ulemavu katika mchakato
wa uchaguzi ni muhimu, hivyo kwa kadri
inavyowezekana itaendelea kuwashirikisha
katika hatua mbalimbali ili kujadiliana
namna ya kufanikisha uboreshaji wa Daftari

la Kudumu

] Kura.

Wakitoa  maoni  yao
kuhusu mkutano huo,
baadhi ya  washiriki
walionyesha matumaini
makubwa juu ya ushiriki
wa watu wenye ulemavu
katika uboreshaji wa
Daftari.

la Wapiga

"Tunafurahi kuona kuwa
Tume inatambua na
kuthamini mchango
wetu. Tutaendelea
kuhamasisha wenzetu ili
kuhakikisha  kila mtu
anapata fursa ya
kujiandikisha na kushiriki
kwenye uboreshaji wa
Daftari," amesema Bi.
Nuru Awadh Mkurugenzi
wa Jumuiya ya
Wanawake na Watoto
wenye Ulemavu.

e Aidha,  Bi.  Awadh
ameipongeza Tume kwa kutoa kipaumbele
kwa wanawake wenye ulemavu wawapo
vituoni akieleza kuwa wanawake na
wasichana wenye ulemavu ni kundi kubwa
lakini linaachwa nyuma kwenye mambo
mengi.

Naye Bw. Lupi Mwaisaka, mwakilishi wa
Chama cha Viziwi Tanzania (CHAVITA)
amesisitiza umuhimu wa elimu na
uhamasishaji katika jamii. "Ni muhimu kwa
Tume na wadau wengine kuendelea kutoa
elimu kuhusu watu kujitokeza kujiandikisha
kwenye Daftari,” ameongeza Bw. Mwaisaka.

Maoni mengine ya Watu wenye ulemavu
yalitolewa na Bw. Frederick Msigala kutoka
Shirika la CCBRT ambaye aliishukuru Tume
kwa kuweka vituo karibu na makazi ya watu
na kuhakikisha kwamba vinafikika kwa
urahisi.

Mkutano huo umefanyika sambamba na
mkutano wa Tume na wawakilishi wa
wanawake na wawakilishi wa vijana ikiwa ni
mwendelezo wa mfululizo wa vikao vya
wadau vilivyofanyika kuanzia tarehe 07 Juni,
2024 na kuhitimishwa tarehe 15 Juni, 2024
ambapo Tume ilikutana na wadau wengine
wa uchaguzi.

“Kujiandikisha kuwa Mpiga Kura ni msingi wa uchaguzi bora”



WANAWAKE WAHIMIZWA KUJIANDIKISHA KWENYE DAFTARI
LA KUDUMU LA WAPIGA KURA

-

Na Mwandishi Wetu, Dar es Salaam

“Tume Huru ya Taifa ya Uchaguzi (INEC)

imewahimiza wanawake kutumia
majukwaa, taasisi, na mashirika yao
kuhamasishana  kujiandikisha ~ kwenye
Daftari la Kudumu la Wapiga Kura.

Wito huu umetolewa na Makamu
Mwenyekiti wa Tume, Jaji Rufaa (Mst) Mhe.
Mbarouk Salim Mbarouk, kwa niaba ya
Mwenyekiti wa Tume Huru ya Taifa ya
Uchaguzi, Mhe.Jaji  (Rufaa)  Jacobs
C.Mwambegele, wakati akifungua mkutano
wa Tume na wawakilishi wa wanawake
uliofanyika tarehe 11 Juni, 2024, jijini Dar es
Salaam, kama sehemu ya maandalizi ya
uboreshaji wa Daftari la Kudumu la Wapiga
Kura.

Katika hotuba yake, Jaji Rufaa (Mst) Mhe.
Mbarouk  amesisitiza umuhimu  wa
wanawake kujiandikisha katika Daftari,
akibainisha kuwa wanawake katika mazoezi
yaliyopita ya uboreshaji wa Daftari
wamekuwa wakitoa ushirikiano mzuri kwa
Tume katika kutekeleza majukumu yake.

Amesisitiza kuwa ni muhimu kwa wanawake
kujitokeza kwa wingi kujiandikisha na

y

kuwahamasisha, kuelimisha na kushirikiana
kwa karibu ili kufanikisha uboreshaji wa
Daftari.

Mkutano huo ulihudhuriwa na wawakilishi
kutoka mashirika mbalimbali ya wanawake,
ambao walionesha dhamira ya dhati katika
kuwahamasisha wanawake wenzao
kujiandikisha katika Daftari la kudumu la
Wapiga Kura.

Katika maoni yao baadhi ya wawakilishi wa
wanawake wamesisitiza umuhimu wa Tume
kutoa elimu zaidi kwa wananchi kuhusu
umuhimu wa kujiandikisha, na kuweka vituo
vya kujiandikisha karibu na makazi ya watu
ili kuwafikia wanawake wengi zaidi.

Miongoni washiriki hao ni Bi. Mwajuma
Kasiba kutoka Asasi isiyo ya kiserikali ya
Msichana initiative ambaye amesema
hawana taarifa za kutosha kuhusu umuhimu
wa kujiandikisha kuwa wapiga kura.

“Tunabhitaji mikakati mizuri ya kuhamasisha
wanawake wote, hasa wale walioko vijijini ili
waweze kujiandikisha na kuboresha taarifa

zao. Hivyo niiombe Tume iendelee kutoa
elimu hii kupitia njia mbalimbali kama vile
redio, televisheni, na mitandao ya kijamii ili
kuwafikia ~ wanawake  wengi  zaidi,"
amesisitiza Bi. Kasiba.

Kwa upande wake mshiriki kutoka Asasi
isiyo ya kiserikali ya Macho kwa Jamii, Bi.
Theresia Lihanjala amesema ni wakati sasa
kwa wanawake kujitokeza kwa wingi
kushiriki kwenye uboreshaji wa Daftari.

“Lakini pia ni muhimu Tume ihakikishe
kwamba vituo vya kujiandikisha
vinapatikana kwa urahisi na vina mazingira
rafiki kwa wanawake, ikiwa ni pamoja na

wale wenye ulemavu," amesema Bi.
Lihanjala.

Mkutano huo pia ulihudhuriwa na
wawakilishi wa vijana na watu wenye

ulemavu, na ni mwendelezo wa vikao vya
Tume ambavyo vilianza tangu tarehe 07
Juni, 2024 na kuhitimishwa tarehe 15 Juni,
2024 ambapo Tume ilikutana na Maafisa
Habari wa Mikoa na Halmashauri.

“Kujiandikisha kuwa Mpiga Kura ni msingi wa uchaguzi bora”

KADI YA NIDA SIO KIGEZO CHA KUANDIKISHWA KUWA

MPIGA KURA

Na Mwandishi Wetu, Dar es Salaam

Tume Huru ya Taifa ya Uchaguzi (INEC)
imesema watu wote wenye sifa za kuandik-
ishwa kuwa wapiga kura wataandikishwa
hata kama hawana kitambulisho cha Taifa
kinachotolewa na Mamlaka ya Vitambu-
lisho vya Taifa (NIDA).

Hayo yamesemwa na Mkurugenzi wa ldara
ya Habari na Elimu ya Mpiga Kura wa Tume
Huru ya Taifa ya Uchaguzi, Bi. Giveness
Aswile tarehe 15 Juni, 2024 jijini Dar es
Salaam wakati akiwasilisha mada kwenye
mkutano wa Tume na Maafisa Habari wa
Mikoa na Halmashauri.

“Kuwa na kadi ya NIDA sio kigezo cha
kuandikishwa kwenye Daftari la Kudumu la
Wapiga Kura. Wananchi wote wenye sifa
wataandikishwa bila kujali kama wana kadi

ya NIDA au la,” amesema Bi. Aswile.

Ameyataja mambo  yatakayohusika
kwenye uboreshaji wa daftari kuwa ni
pamoja na kuandikisha wapiga kura
wapya ambao ni raia wa Tanzania wenye
umri wa miaka 18 na zaidi na
watakaotimiza umri huo ifikapo tarehe
ya uchaguzi mkuu 2025 na kutoa fursa
kwa wapiga kura waliopo kwenye Daftari
na ambao wamehama, waweze kuhami-
sha taarifa zao kutoka kata au jimbo
waliloandikishwa awali.

Mambo mengine ni kutoa fursa kwa
wapiga kura walioandikishwa kurekebi-
sha taarifa zao yakiwemo majina na
taarifa nyingine, kutoa kadi mpya kwa
wapiga kura waliopoteza kadi au kadi zao

kuharibika na kuondoa wapiga kura walio-
poteza sifa za kuwemo kwenye Daftari
kutokana na sababu mbalimbali ikiwa ni
pamoja na kuukana uraia wa Tanzania au
kifo.

Mkutano huo ulihitimisha mfululizo wa
mikutano ambayo Tume imefanya na
wadau kati ya tarehe 07 na 15 Juni, 2024.
Baadaye Tume itafanya mikutano na
wadau kwenye mikoa yote kwa kuzingatia
ratiba ya uboreshaji wa Daftari.

Mikutano hiyo ilikuwa na lengo la kuwapa
wadau taarifa za uwepo wa zoezi la ubore-
shaji wa Daftari la Kudumu la Wapiga Kura
na kuwapitisha katika vifaa na mifumo ya
uandikishaji pamoja na kuona namna
zoezi litakavyofanyika vituoni.

“Kujiandikisha kuwa Mpiga Kura ni msingi wa uchaguzi bora”



DAFTARI LA WAPIGA KURA HALIHUSIKI KWENYE

Na Mwandishi Wetu, Dar es Salaam

Uboreshaji wa Daftari la Kudumu la Wapiga
Kura hauhusiani na maandalizi ya Uchaguzi
wa Serikali za Mitaa unaotarajiwa kufanyika
mwaka huu.

Hayo yamesemwa na Mkurugenzi wa
Uchaguzi wa Tume Huru ya Taifa ya Uchaguzi,
Bw. Kailima, R. K wakati akifungua mkutano
wa Tume na Maafisa Habari wa Mikoa na

Salaam.

“Maafisa habari wa mikoa na halmashauri
mnalo jukumu la kuelimisha wananchi na
kuzuia kusambaa kwa taarifa za upotoshaji
kama ile inayodai kwamba uboreshaji wa
Daftari la Kudumu la Wapiga Kura unahusika
na maandalizi ya uchaguzi wa serikali za
mitaa,” amesema Bw. Kailima.

Mkurugenzi wa uchaguzi amenukuu kifungu
cha 10(1)(c) cha Sheria ya Tume Huru ya Taifa
ya Uchaguzi Na. 2 ya Mwaka 2024 ambacho
kinaelekeza kwamba Tume Huru ya Taifa ya
Uchaguzi itasimamia uchaguzi wa serikali za
mitaa kwa kutumia sheria itakayotungwa.

“Kifungu cha 10(1)(c) cha Sheria ya Tume
Huru ya Taifa ya Uchaguzi Na. 2 ya Mwaka
2024 kinaweka sharti kwa Tume kusimamia
na kuratibu uendeshaji wa uchaguzi wa
Bara kwa kuzingatia utaratibu utakaoainishwa
katika Sheria itakayotungwa na Bunge. Sheria
hiyo bado haijatungwa,” amesema Bw.
Kailima.

Mkurugenzi wa Uchaguzi amewaasa watu

UCHAGUZI WA SERIKALI ZA MITAA

wanaofanya upotoshaji huo waache kwa kuwa
matokeo yake ni mabaya na yanaweza kuathiri
mwenendo wa kupiga kura kwenye uchaguzi
wa Serikali za Mitaa.

Amesisitiza kuwa sheria mbili zilizofutwa
ambazo ni Sheria ya Taifa ya Uchaguzi Sura ya
343 na Sheria ya Uchaguzi wa Serikali za Mitaa
Sura ya 292 hazihusiani na uchaguzi wa Serika-
li za Mitaa, hivyo wananchi wawe makini na
wapotoshaji.

“Sheria ya Taifa ya Uchaguzi Sura ya 343 na
Sheria ya Uchaguzi ya Serikali za Mitaa Sura ya
292 zilizofutwa zilikuwa zinahusika na
uchaguzi wa Rais, Wabunge na Madiwani. Sio
kweli kwamba kufutwa kwa sheria hizo
kunaathiri uchaguzi wa Serikali za Mitaa, zipo
sheria zinazosimamia uchaguzi wa Serikali za
Mitaa,” amesema.

Bw. Kailima amezitaja sheria zinazohusika na
mamlaka ya usimamizi wa uchaguzi wa Serikali
za Mitaa kuwa ni pamoja na Sheria ya Serikali
za Mitaa (Mamlaka za Miji) Sura ya 288 na
Sheria ya Serikali za Mitaa (Mamlaka za
Wilaya) Sura ya 287.

Wakitoa maoni yao kuhusu mkutano huo,
baadhi ya washiriki wameipongeza Tume kwa
kuwashirikisha kwenye maandalizi ya ubore-
shaji wa Daftari na wakasisitiza elimu itolewe
haswa kwenye mikusanyiko ya watu na
kwenye radio za kijamii ili ujumbe ufike kwa
wananchi kwa urahisi.

"Mkutano huu umetuondolea utata mwingi
na sasa tunaweza kuelezea kwa usahihi kwa

wananchi juu ya mchakato wa uboreshaji wa
Daftari na kwa maoni yangu upotoshaji ni
mwingi kwa kuwa watu wanakosa elimu
sahihi," amesema Bi. Sima Bingileki, Afisa
Habari wa Halmashauri ya Mji wa Mafinga.

Ameishauri Tume kuyapa kipaumbele makun-
di mbalimbali ya kijamii ambayo ni
wanawake, vijana wanaojishughulisha na
kuendesha bodaboda, bajaj, na wafanya-
biashara ndogondogo maarufu kama machin-
ga wakati wa utoaji wa elimu ya uboreshaji wa
Daftari.

Aidha, Bw. Andrew Chimesela, Afisa Habari
wa Mkoa wa Morogoro, ameongeza kuwa
mikutano hii ni muhimu kwa kuwa imewapa
maarifa na zana sahihi za kuhamasisha na
kuelimisha jamii zao.

"Tumejifunza mengi kuhusu sheria mpya na
namna bora ya kufikisha ujumbe sahihi kwa
wananchi ili kuepuka upotoshaji. Tunatarajia
mikutano zaidi kama hii ili kuendelea kuimari-
sha uelewa wetu na wa wananchi," amesisiti-
za Bw. Chimesela.

Mkutano wa Tume na Maafisa Habari wa
Mikoa na Halmashauri ulihitimisha mfululizo
wa mikutano ambayo Tume imefanya na
wadau kati ya tarehe 07 na 15 Juni, 2024.
Baadaye Tume itafanya mikutano na wadau
kwenye mikoa yote kwa kuzingatia ratiba ya
uboreshaji wa Daftari.

Mikutano hiyo ililenga kuwapa wadau taarifa
za uwepo wa zoezi la uboreshaji wa Daftari la
Kudumu la Wapiga Kura na kuwapitisha katika
vifaa na mifumo ya uandikishaji pamoja na
kuona namna zoezi litakavyofanyika vituoni.

“Kujiandikisha kuwa Mpiga Kura ni msingi wa uchaguzi bora”




WANANCHI KIGOMA WAHIMIZWA KUJITOKEZA KWA
WINGI KUJIANDIKISHA KWENYE DAFTARI LA WAPIGA

KURA

Na Mwandishi Wetu,

Wananchi mkoani Kigoma wamehimizwa
kujitokeza kwa wingi kujiandikisha na
kuboresha taarifa zao wakati wa zoezi la
uboreshaji wa Daftari la Kudumu la Wapiga
Kura linalotarajiwa kuzinduliwa mkoani
humo tarehe 20 Julai, 2024.

Wito huo umetolewa na Mwenyekiti wa
Tume Huru ya Taifa ya Uchaguzi, Mhe. Jaji
(Rufaa) Jacobs Mwambegele wakati akifun-
gua mkutano wa wadau wa uchaguzi wa
mkoa wa Kigoma uliofanyika leo tarehe 19
Juni, 2024 katika Halmashauri ya Kigoma
Ujiji.

Jaji Mwambegele amewapongeza wadau
wa uchaguzi na wananchi kwa ujumla
kwenye mkoa wa Kigoma kwa mkoa wao
kuteuliwa kuwa sehemu ya uzinduzi wa
uboreshaji huo.

Uboreshaji wa Daftari utazinduliwa mkoani
Kigoma tarehe 20 Julai, 2024 na mgeni

rasmi anatarajiwa kuwa Waziri Mkuu wa
Jamhuri ya Muungano wa Tanzania, Mhe.
Kassim Majaliwa Majaliwa (MB). Tayari
Tume imeamua kwamba uzinduzi huo
ufanyike katika uwanja wa Kawawa uliopo
kwenye Halmashauri ya Manispaa vya
Kigoma Ujiji.

Ameongeza kuwa Tume ilifikia uamuzi wa
kufanya uzinduzi huo kwenye mkoa wa
Kigoma baada ya kuzingatia mambo
kadhaa ikiwa ni pamoja na kuwepo kwa
mwamko mkubwa wa wananchi kujitokeza
kwenye uboreshaji wa Daftari uliofanyika
mwaka 2019/20.

“Ni matarajio ya Tume kuwa mtakuwa
mabalozi wazuri wa kusambaza taarifa na
kuhamasisha wananchi kujitokeza kwa
wingi kujiandikisha na kuboresha taarifa
zao ili kuendeleza sifa hii ya mwamko wa

wananchi kujitokeza kwa

amewaambia wadau hao.

wingi,”

Amesema, uzinduzi wa uboreshaji wa
Daftari utatanguliwa na shughuli mbalim-
bali za uhamasishaji ikiwa ni pamoja na
matangazo na tamasha la uboreshaji wa
Daftari ambalo litafanyika -siku ya ljlumaa
tarehe 28 Juni, 2024 kwenye uwanja wa
Kawawa.

Wakati akiwasilisha mada, Mkurugenzi wa
Uchaguzi wa Tume Huru ya Taifa ya
Uchaguzi, Bw. Kailima, R. K amesema
uboreshaji kwa awamu hii ya kwanza
utafanyika kwenye mizunguko 13.

“Zoezi hili litaendeshwa kwa siku saba
kwenye kila kituo cha kuandikisha wapiga
kura. Tunatarajia zoezi litakamilika Machi,
2025,” amesema Bw. Kailima.

“Kujiandikisha kuwa Mpiga Kura ni msingi wa uchaguzi bora”




UNAYOPASWA KUFAHAMU KUHUSU UBORESHAJI WA
DAFTARI LA KUDUMU LA WAPIGA KURA

KITUO CHa
KUANDIKISHA

WAPIGA KURA

Kama wewe ni raia wa Tanzania na umetimiza
umri wa miaka 18 au zaidi, au utatimiza umri
huo wakati au kabla ya tarehe ya Uchaguzi
Mkuu wa mwaka 2025 na hujaandikishwa
kwenye Daftari la Kudumu la Wapiga Kura
unapaswa kufahamu kuwa zoezi la uboreshaji
wa Daftari linakuhusu.

Ikiwa wewe ni mpiga kura ambaye ulijiandiki-
sha awali katika Daftari la Kudumu la Wapiga
Kura na umehama kutoka eneo moja la
kiuchaguzi kwenda jingine na unahitaji
kuboresha taarifa zako ili uweze kupiga kura
katika Kata au Jimbo ulilopo basi zoezi hili
linakuhusu.Aidha, kama wewe ni mpiga kura
ambaye umepoteza kadi yako ya kupigia kura
au kadi yako imeharibika na unahitaji kupata
kadi mpya tambua kuwa zoezi hili la ubore-
shaji wa Daftari la Kudumu la Wapiga Kura
linakuhusu pia.

Pia, zoezi hili la uboreshaji wa Daftari
linakuhusu wewe mpiga kura ambaye ulijian-
dikisha awali katika Daftari la Kudumu la
Wapiga Kura lakini sasa unahitaji kuboresha
au kurekebisha taarifa zako mathalani kama
majina yako unayotumia yalikosewa una fursa
ya kupata kadi mpya baada ya kuboresha
taarifa zako.

Kadhalika, zoezi hili la uboreshaji litatoa fursa
ya kuondoa wapiga kura ambao wamepoteza
sifa za kuwemo kwenye Daftari kutokana na
sababu mbalimbali ikiwa ni pamoja na kuuka-
na uraia wa Tanzania au wamefariki dunia.

Kwa upande wa Zanzibar, uboreshaji wa
Daftari utamhusu mtu vyeyote aliyepo
Zanzibar ambaye hana sifa za kuandikishwa
na Tume ya Uchaguzi ya Zanzibar lakini ana
sifa ya kumchagua Rais wa Jamhuri ya Muun-
gano.

Kwa mujibu wa kifungu cha 9(1) na (2) cha
Sheria ya Uchaguzi wa Rais, Wabunge na
Madiwani Na.1l ya Mwaka 2024, Zoezi la
uboreshaji wa Daftari la Kudumu la Wapiga
Kura linalenga kutoa fursa kwa watanzania
wote wenye sifa zilizotajwa hapo juu ili
waweze kujiandikisha ama kuboresha taarifa
zao.

Tume Huru ya Taifa ya Uchaguzi (INEC) chini
ya ibara ya 74(6) ya Katiba ya Jamhuri ya
Muungano wa Tanzania ya Mwaka 1977,
imepewa jukumu la Kusimamia na Kuratibu
Uandikishaji wa Wapiga Kura kwa ajili ya
Uchaguzi wa Rais na Wabunge wa Jamhuri ya
Muungano na Madiwani kwa Tanzania Bara.

Jukumu hilo pia, limeainishwa kwenye
kifungu cha 16(5) cha Sheria ya Uchaguzi wa
Rais, Wabunge na Madiwani Na. 1 ya Mwaka
2024 ambacho kinaweka sharti kwa Tume
kuboresha Daftari la Kudumu la Wapiga Kura
mara mbili kati ya uchaguzi mkuu uliomalizika
na kabla ya siku ya uteuzi wa wagombea kwa
ajili ya uchaguzi mkuu unaofuata.

Kwa kuwa uchaguzi mkuu unaofuata unatara-
jiwa kufanyika mwaka 2025, Tume ina wajibu
wa kuboresha Daftari ambapo kama

alivyotangaza Mwenyekiti wa Tume Huru ya
Taifa ya Uchaguzi, Jaji (Rufaa) Mhe. Jacobs
Mwambegele uzinduzi wa uboreshaji wa
Daftari la Kudumu la Wapiga Kura utafanyika
tarehe 20 Julai, 2024 mkoani Kigoma ambapo
mgeni rasmi anatarajiwa kuwa Waziri Mkuu
wa Jamhuri ya Muungano wa Tanzania, Mhe.
Kassim Majaliwa Majaliwa (MB).

Kwa mujibu wa Jaji Mwambegele, zoezi la
uboreshaji wa Daftari la Kudumu la Wapiga
Kura litakapokamilika, Daftari linatarajiwa
kuwa na wapiga kura 34,746,638. Hii ni kwa
kuzingatia matokeo ya Sensa ya Watu na
Makazi ya Mwaka 2022, ambapo Daftari
linatarajiwa kuwa na wapiga kura 34,746,638
kutoka 29,754,699 ya mwaka 2020 ikiwa ni
ongezeko la wapiga kura wapya 5,586,433
sawa na asilimia 18.7.

Pia katika zoezi hilo wapiga kura 4,369,531
wanatarajiwa kuboresha taarifa zao na
wapiga kura 594,494 wataondolewa katika
Daftari kwa kupoteza sifa za kuwa wapiga
kura.

Uboreshaji huu unamhusu kila mwananchi
mwenye sifa ya kuandikishwa kuwa mpiga
kura na anayeboresha taarifa zake ni vema
kila anayehusika mmaoja akajitokeza ili aweze
kutimiza wajibu wake.

Kumbuka:KUJIANDIKISHA KUWA MPIGA
KURA NI MSINGI WA UCHAGUZI BORA!

“Kujiandikisha kuwa Mpiga Kura ni msingi wa uchaguzi bora”

ISEMAVYO KATIBA NA SHERIA KUHUSU DAFTARI LA
KUDUMU LA WAPIGA KURA

Na Mwandishi Wetu,

Uchaguzi Mkuu wa Mwaka 2025 hauko
mbali sana kuanzia sasa, kwani ukipiga
hesabu umebaki takribani muda wa mwaka
mmoja (1) na miezi kadhaa hivi.

Wananchi wengi ambao watafikisha miaka
kumi na nane wakati wa Uchaguzi Mkuu
ujao, waliofikisha miaka kumi na nane (18)
tayari na zaidi na wale ambao waliokuwa na
sifa zote za kuandikishwa mwaka 2020, lakini
kutokana na sababu mbalimbali walikosa
nafasi ya kuandikishwa kwenye Daftari la
Kudumu la Wapiga Kura, Tume Huru ya Taifa
ya Uchaguzi inatoa fursa ya wananchi hao
kuandikishwa katika Daftari la Kudumu la
Wapiga Kura kwenye Awamu ya Kwanza na
ya pili ya uboreshaji.

Ni wazi kwamba wapo watu wengi wenye
sifa hapa nchini ambao wanahitaji kuandik-
ishwa kuwa Wapiga Kura.

Uboreshaji wa Daftari la Kudumu la Wapiga
Kura ni hitaji la kisheria na kikatiba pia. Tume
imepewa jukumu la kisheria kuandikisha
wapiga kura katika Daftari la Kudumu la
Wapiga Kura na kuliboresha Daftari hilo kwa
ajili ya Uchaguzi wa Rais na Wabunge wa
Jamhuri ya Mungano wa Tanzania na
Madiwani kwa Tanzania Bara.

Uboreshaji wa Daftari la Kudumu la Wapiga
Kura utakuwa mahsusi kwa ajili ya kuandiki-
sha wapiga kura wapya, wanaohitaji kureke-

TA

bisha taarifa zao zilizokosewa awali, waliopo-
teza kadi za mpiga kura, wenye kadi
zilizoharibika waweze kupata kadi nyingine
na wale ambao wanataka kuhama Jimbo au
Kata kwenda Jimbo au Kata nyingine ili
waweze kupiga kura katika Uchaguzi Mkuu
wa mwaka 2025.

Ibara ya 5(3)(a na b) ya Katiba ya Jamhuri ya
Muungano wa Tanzania ya Mwaka 1977
inaeleza kuwa Bunge litatunga sheria ya
uchaguzi na kuweka masharti kuhusu
kuanzishwa Daftari la Kudumu la Wapiga
Kura na kuweka utaratibu wa kurekebisha
yaliyomo katika Daftari hilo, kutaja sehemu
na nyakati za kuandikisha Wapiga Kura na
kupiga kura.

Kifungu cha 12 (1) cha Sheria ya Uchaguzi wa
Rais, Wabunge na Madiwani Na. 1 ya Mwaka
2024 kinaeleza kuwa “Kwa kuzingatia
kifungu hiki na kwa madhumuni ya Sheria hii,
kutakuwa na Daftari la Kudumu la Wapiga
Kura la Jamhuri ya Muungano ambalo
litakuwa katika sehemu, sura au mgawanyo
mwingine kama Tume itakavyoamua”.

Aidha, kifungu hicho cha 12(2) kinaeleza
kuwa “Mkurugenzi wa Uchaguzi ataweka,
atatunza na kuboresha Daftari la Kudumu la

”

Wapiga Kura........ .

Kifungu cha 9 (2) cha Sheria ya Uchaguzi wa

Rais, Wabunge na Madiwani Na. 1 ya Mwaka
2024, kinasema kuwa “...kwa kuzingatia
uthibitisho wa umri, Mtanzania yeyote
ambaye hajapoteza sifa chini ya Sheria hii au
sheria nyingine yoyote, ambaye wakati au
kabla ya tarehe ya uchaguzi atakuwa ametimi-
za umri wa miaka kumi na nane, atastahili
kuandikishwa kuwa mpiga kura chini ya
Sheria hii”.

Vilevile, kifungu cha 13(2) cha Sheria ya
Uchaguzi wa Rais, Wabunge na Madiwani Na.
1 ya Mwaka 2024 kinaeleza kuwa, “Tume
itamwandikisha ~mtu yeyote Tanzania
Zanzibar ambaye anastahili kuandikishwa
kuwa Mpiga Kura katika Uchaguzi wa Rais wa
Jamhuri ya Muungano”.

Kifungu cha 16(1) cha Sheria ya Uchaguzi wa
Rais, Wabunge na Madiwani Na. 1 ya Mwaka
2024 kinaeleza kwamba “Tume itakuwa na
jukumu la kupanga muda na kupitia upya
uandikishaji wa wapiga kura katika kila eneo
la uchaguzi ndani ya jimbo”

Kwa mujibu kifungu cha 16 (5) cha Sheria ya
Uchaguzi wa Rais, Wabunge na Madiwani Na.
1 ya Mwaka 2024, uboreshaji wa Daftari la
Kudumu la Wapiga Kura utafanyika mara mbili
kwa miaka miatano (5) yaani baada ya
Uchaguzi Mkuu kupita na kabla ya siku ya
uteuzi kwa uchaguzi mkuu unaofuatia.

UFAHAMU UTARATIBU WA KUANZISHA MCHAKATO WA

UBORESHAJI KWA NJIA YA MTANDAO

Na Mwandishi Wetu,

_  INEC | Bowesha Ta
o = <

JAMHUR YA MUUNGAND Wa
TANZANIA
TUME HURU YA TAIFA YA
UCHAGUZI

£

Uchaguzi Mkuu uliopita ulifanyika tarehe 28
Oktoba, 2020 na sasa Tume Huru ya Taifa ya
Uchaguzi ipo kwenye maandalizi ya kuboresha
Daftari la Kudumu la Wapiga Kura kwa ajili ya
Uchaguzi Mkuu wa Mwaka 2025.

Katika uboreshaji wa Daftari wa mwaka huu
kutakuwa na mifumo miwili itakayotumiwa na
Tume kwa ajili ya kuandikisha wapiga kura wapya
na wanaoboresha taarifa zao ambayo ni mfumo
mkuu wa VRS (Voter Registration System) na
mfumo saidizi wa OVRS (Online Voter Registration
System).

VRS ni mfumo ambao umekuwa ukitumika katika
mazoezi ya uboreshaji wa Daftari yaliyotangulia ya

mwaka 2014/15
na 2019/20.
Kwa upande wa
OVRS, huu ni
mfumo saidizi
ambao Tume
imeuanzisha
mwaka huu kwa
lengo la
kurahisisha
utoaji huduma
kwa wananchi
kwa njia ya
Mtandao.

Kupitia mfumo
saidizi wa OVRS,
mpiga kura
ataweza
kuanzisha
mchakato wa
kuboresha
taarifa zake au
kuhama kituo
au vyote viwili
kwa wakati
mmoja. Mpiga
kura atalazimi-
ka kuingia
kwenye Tovuti
ya Tume
www.inec.go.tz
kwa kutumia
kompyuta au
simu janja kisha
mpiga kura
atabonyeza
kiunganishi
(link) iliyoandik-
wa Boresha
Taarifa za Mpiga
Kura au
atatumia anuani
ya ovrs.in-
ec.go.tz
itakayompeleka
moja kwa moja kuanzisha mchakato huo.

Katika mfumo huu, mpiga kura ambaye
atahitaji kurekebisha au kubadilisha taarifa
zake atalazimika kuingiza namba ya
kitambulisho cha taifa (NIN) ambayo
hutolewa na Mamlaka ya Vitambulisho vya
Taifa (NIDA), wakati kwa mpiga kura ambaye
anahitaji kuhamisha taarifa zake kwa
kutumia mfumo saidizi wa OVRS, hatalazi-
mika kutumia namba ya NIDA.

Aidha, mpiga kura atapaswa kuwa na
namba ya kadi ya mpiga kura, namba ya
simu anayotumia kwa sasa na jina la kata
kisha atapata ujumbe wenye namba ya
utambulisho (token number) ambayo

ataenda nayo kituoni ili kukamilisha taratibu
za kupata kadi ya mpiga kura.

Kwa mwombaji mpya anapaswa kwenda
kituoni bila kuwa na kitambulisho cha aina
yoyote kinachomtambulisha ili aweze
kupatiwa kadi ya mpiga kura. Mwombaji
huyu atakapofika kituoni atamwona
Mwandishi Msaidizi wa kituo cha kuandiki-
sha Wapiga Kura na kujaza fomu Na. 1. Hii
ni fomu inayotumiwa na Tume kwa ajili ya
kumwezesha mwombaji mpya kujaza taarifa
zake binafsi.

Baada ya kujaza Fomu Na. 1, Mwombaji
mpya atampatia Afisa Mwendesha Mashine
ya Bayometriki (BVR Kits Operator) ambaye
ataingiza taarifa zake kwenye BVR Kit,
atapigwa picha, atachukuliwa alama za
vidole kumi vya mikono yote miwili na
kuweka saini na kupewa Kadi ya Mpiga Kura
hapo hapo kituoni.

Kwa mpiga kura ambaye kadi yake imepo-
tea, kuharibika au kukosewa na ambaye
hatajaza Online, atakapofika kituoni, atajaza
fomu Na. 5A kwa Mwandishi Msaidizi wa
Kituo. Hii ni fomu inayotolewa na Tume kwa
ajili ya kumwezesha mpiga kura anayehitaji
kurekebisha, au kuhamisha taarifa zake.
Mara baada ya mpiga kura kujaza fomu Na.
5A Afisa Mwendesha Mashine ya
Bayometriki ataingiza taarifa zake kwenye
BVR Kit, kisha atapigwa picha, atachukuliwa
alama za vidole kumi vya mikono yote
miwili, na kuweka saini na hatimaye
atapewa Kadi ya Mpiga Kura hapo hapo
kituoni.

Vilevile, Mpiga Kura ambaye anahitaji
kuhamisha taarifa zake, pia atajaza fomu
Na. 5A kwa Mwandishi Msaidizi wa Kituo il
kuomba kuhamishiwa taarifa zake kwenda
jimbo au kata yenye kituo cha kupigia kura
wakati wa uchaguzi mkuu na chaguzi
nyingine ndogo zitakazofuata baada ya
Uchaguzi Mkuu kupita.

Hali kadhalika, katika uboreshaji huu wa
Daftari, fomu na 5B itatumika kwa ajili ya
kuondoa taarifa za wapiga kura waliopoteza
sifa za kuwepo katika Daftari la Wapiga Kura
nchini.

Aidha, mwananchi anatakiwa aende
mwenyewe kituoni na anatakiwa kujiandiki-
sha mara moja tu. Ni kosa la jinai kwa
mwananchi yeyote kwa makusudi kwenda
kituoni na kujiandikisha zaidi ya mara moja.
Kwa mujibu wa kifungu cha 114(1)(b) cha
Sheria ya Uchaguzi wa Rais, Wabunge na
Madiwani Na. 1 ya Mwaka 2024, mtu
anayejiandikisha zaidi ya mara moja
anakuwa ametenda kosa na akitiwa hatiani
atapaswa kulipa faini isiyopungua shilingi
laki moja na isiyozidi shilingi laki tatu au
kifungo cha muda usiozidi miaka miwili au
vyote kwa pamoja.

“Kujiandikisha kuwa Mpiga Kura ni msingi wa uchaguzi bora”



m SHAIRI

UBORESHAIJI WA DAFTARI LA KUDUMU LA WAPIGA KURA.

“Kujiandikisha
kuwa Mpiga Kura ni
msingi wa uchaguzi

bora”




KITUO CHA

HUDUMA KWA
MPIGA KUK

Kuanzia Saa 12:00 Asubuhi
Hadi Saa 02: usiku

“Kujiandikisha Kuwa Mpiga Kura
ni Msingi wa Uchaguzi Bora”

